
GOUVÈNÈ CUOMO ANONSE LAVANT REKÒ NOUVO PASPÒ EMPIRE PAK ETA NEW YORK YO NAN 

PWOMOSYON CYBER MONDAY 
 

Lavant paspò nan yon jou New York State Park rive nan rekò 22.636 

 
Jodi a, Gouvènè Andrew M. Cuomo te anonse Biwo Pak, Lwazi, ak Konsèvasyon Istorik Eta New York 
(OPRHR) te vann yon chif rekò Paspò Empire yo nan yon pwomosyon Cyber Monday nan lendi 26 
novanm nan. Nan lavant nan yon jou, OPRHR te vann 22.636 Paspò Empire – yon ogmantasyon 5000% 
parapò ak lavant Cyber Monday ane 2011. Paspò a ap bay tout jwisans sezon an pou vizitè pak yo nan 
antre vwati pou itilizasyon jou a san limit nan pak ak konplèks lwazi Eta New York. 
 
Gouvènè Cuomo di konsa, “Lavant Paspò Empire nan Cyber Monday ane sa a pwouve kijan pak ak 
konplèks lwazi Eta New York se kèk nan atraksyon ki pi popilè nan Empire State. Pak eta nou yo gen anpil 
bagay ou ofri, epi Paspò Empire se yon bon jan fason ki pa chè pou Nouyòkè yo ak vizitè lòt eta pou jwi 
pak nou yo pandan tout ane a.” 
 
Manm Komisyon OPRHR, Rose Harvey, di konsa, “Depi nan pwomnad ak monte bisiklèt pou rive nan 
natasyon ak navigasyon, nou fyè pou ofri kèk nan pi bon lwazi deyò eta a pou yon pri ki pa kase labank 
nan yon moman lè anpil fanmi ap chèche ekonomize lajan olye yo depanse. Kliyan nou yo deja konnen 
Paspò Empire se yon bon afè, men repons pasyone nan pwomosyon Cyber Monday nou an pwouve pak 
eta yo se kote ki popilè Nouyòkè yo renmen vizite ak eksplore. 
 
Paspò Empire vini sou fòm yon dekalkomani epi li valab pou yon ane apati 1ye avril 2013, epi l ap fini 
nan 31 mas 2014. Paspò Empire vann nòmalman pou $65. 
 
Ane sa a, patisipasyon nan dezyèm pwomosyon Cyber Monday li, OPRHR te vann 22.636 Paspò Empire 
nan tarif san rete pou $40 lendi 26 novanm nan Cyber Monday. Chif lavant Paspò Empire nan yon jou 
lavant an 2012 montre yon ogmantasyon 5000% parapò ak chif ane Cyber Monday ane 2011, epi kantite 
lajan lavant lan se te $905.440 dola nan revni. 

Chif 22.636 pou lavant Paspò Empire reprezante 27% tout Paspò Empire ki te vann nan ane 2011. Ane 
pase, yo te vann 443 Paspò Empire nan Cyber Monday lè pak yo te ofri paspò yo nan pri regilye $65 dola, 
men yo te ajoute yon chèk-kado $25 gratis pou kan.  
 
Paspò Empire toujou disponib nan pri regilye a, epi li reprezante yon bon jan kado pou sezon fèt la. Ale 
sou Entènèt nan sitwèb http://nysparks.com/admission/empire-passport/ pou jwenn plis enfòmasyon 
sou fason pou achte yon Paspò. Pou asire livrezon anvan Jou Fèt Nwèl la, tanpri fè kòmann ou anvan 10 
desanm. Chèk-kado pou kan ak gòlf disponib tou. Ale sou Entènèt nan sitwèb 
http://nysparks.com/admission/gift-card.aspx pou jwenn plis enfòmasyon. 
 
Biwo Pak, Lwazi ak Konsèvasyon Istorik Eta New York sipèvize 179 pak ak 35 espas istorik eta a, epi gen 
58 milyon moun ki vizite yo chak ane. Pou jwenn plis enfòmasyon sou nenpòt nan zòn lwazi sa yo, rele 
518-474-0456, oswa ale sou Entènèt nan sitwèb www.nysparks.com, konekte nan Facebook, oswa swiv 
nou nan Twitter. 

### 
 

W ap jwenn lòt nouvèl nan sit wèb  www.governor.ny.gov 
Eta New York | Executive Chamber | press.office@exec.ny.gov | 518.474.8418 

 

http://nysparks.com/admission/empire-passport/
http://nysparks.com/admission/gift-card.aspx
http://www.nysparks.com/
http://www.facebook.com/pages/NYS-Parks-Historic-Sites/149891320937
http://twitter.com/NYstateparks
http://www.governor.ny.gov/
mailto:press.office@exec.ny.gov

